
Assalamualaikum Warahmatullahi Wabarakatuh,
Salam Sejahteraq,
Salam Malaysia MADANI,

Terima kasih kepada pengacara maijlis

SALUTASI



PENDAHULUAN DAN PENGHARGAAN

1.  Alhamdulillah, syukuran ke hadrat Allah Subhanahu Wata’ala
kerana dengan limpah kurnia dan izin-Nya, dapat kita
bersama-sama berhimpun di negeri bersejarah Melaka bagi
menjayakan “Sambutan Hari Warga Emas Peringkat

Kebangsaan Tahun 2026 yang penuh bermakna ini.

2. Pertama sekali, saya ingin merakamkan setinggi-tinggi
penghargaan dan rasa hormat yang mendalam kepada

seluruh warga emas di Malaysia, khususnya yang bersama-

sama dengan kita pada hari ini. Pengorbanan, kasih sayang,
pengaloman dan sumbangan tuan-tuan dan puan-puan
dalom membina keluarga serta mendidik generasi hari ini
merupakan jasa yang amat besar dan dihargai serta fidak

ternilai.

Hari ini, kita berkumpul bukan sekadar meraikan sebuah
sambutan, tetapi menzahirkan penghargaan kepada
generasi yang telah melalui perjalanan kehidupan yang

panjang, sarat dengan pengalaman, pengorbanan dan jasa



demi membentuk asas masyarakat dan negara yang kita

niknmati hari ini.

Saya turut merakamkan penghargaan dan tahniah kepada
Jabatan Kebajikan Masyarakat (JKM) selaku penganjur serta
selurun rakan strategik daripada pelbagai Kementerian,
agensi, badan bukan kerajaan, pihak swasta, komuniti dan
individu yang turut memberikan sokongan kepada
Kementerian  Pembangunan  Wanita, Keluarga dan
Masyarakat (KPWKM) dan JKM dalam menjayakan sambutan

ini.



5. Penghargaan yang sama juga kepada Kerajaan Negeri
Melaka atas kerjasama dan komitmen dalam menjayakan
sambutan pada tahun ini. Penganjuran berkonsepkan karnival
bukan sahaja memeriahkan acara, malah menyediakan
ruang yang lebih luas untuk menghargai pencapaian,

sumbangan dan penglibatan warga emas.

SEJARAH DAN MAKNA SAMBUTAN HARI WARGA EMAS

Hadirin yang saya muliakan,



Saya nak berkongsi sedikit sejarah dan latar belakang
mengenai Sambutan Hari Warga Emas. Pertubuhan Bangsa-
Bangsa Bersatu [atau United Nations (UN)] menetapkan 1
Oktober sebagai Hari Warga Emas Sedunia pada tahun 1990.
Malaysia mula meraikannya sejak tahun 1992 dan tahun ini

merupakan sambutan kali ke-34.

Walaupun Hari Warga Emas Peringkat Kebangsaan disambut
pada 1 Oktober setiap tahun, sambutan yang kita anjurkan

pada hari ini, iaitu 3 Oktober, adalah untuk memberi peluang



kepada lebih ramai warga emas unfuk furut serta

memeriahkannya.

Sambutan Hari Warga Emas bukan sekadar memperingati satu
tarikh penting, tetapi untuk menzahirkan penghargaan
terhnadap sumbangan warga emas serta meningkatkan
kesedaran masyarakat tentang kesejahteraan dan peranan
mereka. Semangat inilah yang diteriemahkan melalui tema
tahun ini, “Warga Emas Disayangi, Negara Harmoni”, yang
mencerminkan kasih sayang, penghargaan dan pengiktirafan

negara terhadap generasi yang telah banyak berjasa.



WARGA EMAS DAN PERUBAHAN DEMOGRAFI NEGARA

Hadirin yang saya muliakan,

9. Pertubuhan Bangsa-Bangsa Bersatu telah mentakrifkan warga
emas sebagai individu yang berumur 60 tahun dan ke atas.
Malaysia turut mengguna pakai takrifan tersebut manakala
penggunaan istilah “warga emas” bagi menggantikan istilah

“warga tua” bermula pada tahun 2014,

10. Suka untuk saya maklumkan realiti demografi negara.
Berdasarkan unjuran Jabatan Perangkaan Malaysia (DOSM),

Malaysia dijangka menjadi negara tua menjelang tahun 2036,

11.

apabila penduduk berumur 60 tahun dan ke atas mencecah
15% daripada keseluruhan populasi. Pada tahun 2026, jumlah
penduduk Malaysia dianggarkan seramai 34.4 juta orang,
berbanding 34.2 juta pada tahun 2025, dengan 4.2 juta orang

atau 12.3% daripadanya merupakan warga emas.

Transisi demografi ini menuntut persediacan yang rapi dan
menyeluruh, khususnya dalam aspek pekerjaan, jaminan
pendapatan dan kesihatan awam. Namun, dalam
mendepani perubahan ini, warga emas fidak seharusnya

dilihat sebagai suatu beban kerana, mereka merupakan aset

berharga negara yang kaya dengan pengalaman, kemahiran
dan kebijoksanaan serta menjadi penghubung antara

generasi.

INISIATIF KPWKM DALAM MEMPERKUKUH SOKONGAN DAN
PENJAGAAN WARGA EMAS

Hadirin yang saya muliakan,

12. Seiring dengan perubahan demografi negara, kesejahteraan
warga emas kekal menjadi antara agenda utama KPWKM.

Justeru, pelbagai inisiafif telah dan sedang dilaksanakan bagi

memperkukuh perlindungan, sokongan dan penjagaan, di

samping memastikan warga emas terus dapat menjalani

kehidupan yang aktif, sejahtera dan bermaruah. Antaranya:

pelaksanaan Dasar Warga Emas Negara dan Pelan
Tindakan Warga Emas Negara (PTWEN) yang
menekankan aspek kesejahteraan, kesaksamaan serta
peluang penyertaan aktif warga emas;

pengukuhan  jaringan  perlindungan  sosial  yang
merangkumi  kemudahan penjagaan, kesihatan dan

kesejahteraan hidup;

.

pembangunan komuniti mesra warga emas melalui
pelbagai inisiatif seperti Pusat Aktiviti Warga Emas (atau
singkatannya PAWE), PAWEQ@3A, program
kesukarelawanan dan platform digital agar warga emas
terus aktif serta tidak terpinggir daripada perkembangan
teknologi;

pengukuhan ekosistem penjagaan melalui
pembangunan Kerangka Strategik dan Pelan Tindakan
Penjagaan di Malaysia 2026-2030 yang merangkumi

keperluan dan penawaran penjaga profesional, jurang

kepakaran, impak ekonomi serta aspek dasar,
perundangan dan insentif industri; dan

penekanan terhnadap pendekatan Penjagaan
Berasaskan Keluarga dan konsep Penuaan Setempat
(Ageing-in-Place), termasuk melalui Skim Bantuan Warga
Emas (BWE) sebanyak RM600 sebulan secara bersasar
kepada individu yang layak. Sehingga Julai 2026,
Kergjaan telah menyalurkan sebanyak RM711.8 juta
menerusi BWE yang memanfaatkan seramai 171,236
warga emas, sekali gus menjadikannya peruntukan

bantuan terbesar kepada kumpulan sasar JKM.

HALA TUJU KPWKM

Hadirin yang saya muliakan,

13. Melangkah ke hadapan, KPWKM akan terus memperkukuh
persediaan negara melalui salah satu teras strategik di bawah
Rangka Tindakan Penuaan Kebangsaan 2025-2045 (National
Ageing Blueprint), iaitu penjagaan jangka panjang atau Long-
Term Care. Pendekatan ini akan dilaksanakan secara
menyeluruh melalui pengukuhan kerangka perundangan,
pewujudan mekanisme kawal selia  yang berkesan,

peningkatan kompetensi dan profesionalisme tenaga

15



14.

penjaga serta pembangunan ekosistem penjagaan yang
holistik, berkualiti, selamat dan mampan. Usaha ini penting
bagi memastikan keperluan penjagaan warga emas dapat
dipenuhi secara lebih tersusun, bersepadu serta berteraskan

maruah dan kesejahteraan individu.

Selari dengan usaha tersebut, KPWKM juga sedang
membangunkan Piawaian Penjagaan Nasional bagi warga
emas dan orang kurang upaya (OKU) menerusi Belanjawan
MADANI 2026. Inisiatif ini bertujuan memperkukuh kualiti
penjagaan, termasuk penjagaan jangka panjang, penjagaan

15.

berasaskan komuniti serta pembangunan kapasiti penjaga

yang kompeten.

Pada masa yang sama, aspek perlindungan perundangan
terhadap warga emas turut diberikan perhatian. KPWKM kini
sedang giat menggubal Rang Undang-undang berkaitan
perlindungan warga emas sebagai sebahagian daripada
persediaan negara untuk mendepani status negara tua

selaras dengan Rancangan Malaysia Ketiga Belas (RMK13).

16. Penggubalan RUU ini dilaksanakan melalui sesi libat urus secara
menyeluruh  bersama pelbagai  pihak berkepentingan,
termasuk Kerajaan Persekutuan, Kerajaan Negeri, agensi-
agensi yang berkaitan dan badan bukan kerajaan,

berasaskan pendekatan whole-of-government dan whole-of-

society.

HASRAT DAN HARAPAN

Hadirin yang saya muliakan,

18



17.

18.

Kesemua usaha ini mencerminkan komitmen Kerajaan untuk
memastikan sistem sokongan, perlindungan dan penjagaan
warga emas terus diperkukuh agar kekal relevan dengan
keperluan semasa dan perubahan demografi negara pada
masa hadapan. Dalom masa yang sama, kesejahteraan
warga emas juga memerlukan peranan bersama keluarga,
komuniti, sektor swasta, badan bukan kerajoan dan seluruh

masyarakat, bukan pihak Kerajaan semata-mata.

Sesungguhnya, sebuah negara yang maju bukan sahagja

diukur melalui pembangunan yang dikecapinya, tetapi juga

melalui cara kita menghargai mereka yang telah terlebih
dahulu membina jalan untuk generasi hari ini. Warga emas
ialah sumber pengalaman, kemahiran dan kebijaksanaan
tidak ternilai harganya. Maka, menjadi tanggungjawab kita
bersama untuk memastikan mereka terus disantuni dengan
kasih, dihormati dengan penuh maruah dan diberikan ruang
unfuk terus menyumbang kepada keluarga, masyarakat dan

negara.

PENUTUP

Bunga seroja di dalam raga,
Mekar indah seri perkasa,
Warga emas warisan berharga,

Jasanya hidup sepanjang masa.
19. Dengan pantun tadi serta lafaz Bismillahirahmanirrahim, saya

dengan sukacitanya merasmikan Sambutan Hari Warga Emas

Peringkat Kebangsaan Tahun 2026.

Sekian, Wabillahi taufik walhidayah,

warahmatullahi wabarakatuh.

Terima kasih.

wassalamualaikum

